
Karmavipakadikathanam

கர்மவிபாகாதி³கத²நம்

ஸூத உவாச ।
ஆத்⁴யாத்மிகாதி³தாபாம்ஸ்த்ரீம்ஜ்ஞாத்வா ஸம்ஸாரசக்ரவித் ।
உத்பந்நஜ்ஞாநவைராக்³ய: ப்ராப்நோத்யாத்யந்திகம் லயம் ॥ 1, 225.1॥
ஸம்ஸாரசக்ரம் வக்ஷ்யேऽஹமாதா³வுத்க்ராந்திகாலத: ।
யத்³விநா புருஷார்தோ² ந லீந:ஸ்யாத்பரமாத்மநி ॥ 1, 225.2॥
ஊர்த்⁴வவாஸீ நரஸ்த்யக்த்வா தே³ஹமந்யத்ப்ரபத்³யதே ।
நீயதே த்³வாத³ஶாஹேந யமஸ்ய யமபூருஷை:॥ 1, 225.3॥
தத்ர யத்³வாந்த⁴வாஸ்தோயம் ப்ரயச்ச²ந்தி திலை:ஸஹ ।
யச்ச பிண்ட³ம் ப்ரயச்ச²ந்தி யமலோகே தத³ஶ்நுதே ॥ 1, 225.4॥
க³தஶ்ச நரகம் பாபாத்ஸ்வர்க³ம் யாதி ஸ்வபுண்யத: ।
பாபக்ரு’த்³யாதி நரகம் புண்யக்ரு’த்³யாதி வை தி³வம் ॥ 1, 225.5॥
ஸ்வர்கா³ச்ச நரகாத்த்யக்த:ஸ்த்ரீணாம் க³ர்பே⁴ ப⁴வத்யபி ।
நாபி⁴பூ⁴தஞ்ச தஸ்யைவ யாதி பீ³ஜத்³வயம் ஹி தத் ॥ 1, 225.6॥
கலலம் பு³த்³பு³த³மயம் தத: ஶோணிதமேவ ச ।
பேஶ்யா: பலஸமோऽண்ட:³ஸ்யாத³ங்குரம் தத உச்யதே ॥ 1, 225.7॥
உபாங்கா³ந்யங்கு³லீநேத்ரநாஸாஸ்யஶ்ரவணாநி ச ।
ஆவஹம் யாதி சாங்கே³ப்⁴யஸ்தத்பரந்து நகா²தி³கம் ॥ 1, 225.8॥
த்வசோ ரோமாணி ஜாயந்தே கேஶாஶ்சைவ தத: பரம் ।
நரஶ்சாதோ⁴முக:²ஸ்தி²த்வா த³ஶமே ச ஸ: ஜாயதே ॥ 1, 225.9॥
ததஸ்து வைஷ்ணவீ மாயா வ்ரு’ணோத்யத்யந்தமோஹிநீ ।
பா³லத்வம் த்வத² கௌமாரம் யௌவநம் வ்ரு’த்³த⁴தாமபி ॥ 1, 225.10॥
ததஶ்ச மரணம் தத்தத்³த⁴ர்மாமாப்நோதி மாநவ: ।
ஏவம் ஸம்ஸாரசக்ரேऽஸ்மிந் ப்⁴ராம்யதே க⁴டீயந்த்ரவத் ॥ 1, 225.11॥

நரகாத்ப்ரதிமுக்தஸ்து பாபயோநிஷு ஜாயதே ।
பதிதாத்ப்ரதிக்³ரு’ஹ்யாத²அதோ⁴யோநிம் வ்ரஜேத்³பு³த: ⁴ ॥ 1, 225.12॥
நரகாத்ப்ரதிமுக்தஸ்து க்ரு’மிர்ப⁴வதி யாசக: ।
உபாத்⁴யாயவ்யலீகம் து க்ரு’த்வா ஶ்வா ப⁴வதி த்³விஜ ॥ 1, 225.13॥
தஜ்ஜாயாம் மநஸா வாஞ்ச²ம்ஸ்தத்³த்³ரவ்யம் வாப்யஸம்ஶயம் ।
க³ர்த³போ⁴ ஜாயதே ஜந்துர்மித்ரஸ்யைவாபமாநக்ரு’த் ॥ 1, 225.14॥
பிதரௌ பீட³யித்வா து கச்ச²பத்வஞ்ச ஜாயதே ।
ப⁴ர்து: பிண்ட³முபாஶ்வஸ்தோ வஞ்ஜயித்வா தமேவ ய:॥ 1, 225.15॥
ஸோऽபி மோஹஸமாபந்நோ ஜாயதே வாநரோ ம்ரு’த: ।
ந்யாஸாபஹர்தா நரகாத்³விமுக்தோ ஜாயதே க்ரு’மி:॥ 1, 225.16॥
அஸூயகஶ்ச நரகாந்முக்தோ ப⁴வதி ராக்ஷஸ: ।
விஶ்வாஸஹர்தா ச நரோ மீநயோநௌ ப்ரஜாயதே ॥ 1, 225.17॥
யவதா⁴ந்யாநி ஸம்ஹ்ரு’த்ய ஜாயதே மூஷகோ ம்ரு’த: ।
பரதா³ராபி⁴மர்ஶாத்து வ்ரு’கோ கோ⁴ரோऽபி⁴ஜாயதே ॥ 1, 225.18॥
ப்⁴ராத்ரு’பா⁴ர்யாப்ரஸங்கே³ந கோகிலோ ஜாயதே நர: ।
கு³ர்வாதி³பா⁴ர்யாக³மநாச்சூ²கரோ ஜாயதே நர:॥ 1, 225.19॥
யஜ்ஞதா³நவிவாஹாநாம் விக்⁴நகர்தா ப⁴வேத்க்ரு’மி: ।
தே³வதாபித்ரு’விப்ராணாமத³த்த்வா யோऽந்நமஶ்நுதே ॥ 1, 225.20॥
ப்ரமுக்தோ நரகாத்³வாபி வாயஸ:ஸம்ப்ரஜாயதே ।
ஜ்யேஷ்ட²ப்⁴ராத்ரபமாநாச்ச க்ரௌஞ்சயோநௌ ப்ரஜாயதே ॥ 1, 225.21॥
ஶூத்³ரஸ்து ப்³ராஹ்மணீம் க³த்வா க்ரு’மியோநௌ ப்ரஜாயதே ।
தஸ்யாமபத்யமுத்பாத்³ய காஷ்டா²ந்த: கடீகோ ப⁴வேத் ॥ 1, 225.22॥
க்ரு’தக்⁴ந: க்ரு’மிக: கீட: பதங்கோ³ வ்ரு’ஶ்சிகஸ்ததா² ।
அஶஸ்த்ரம் புருஷம் ஹர்தா நர:ஸஞ்ஜாயதே க²ர:॥ 1, 225.23॥
க்ரு’மி:ஸ்த்ரீவத⁴கர்தா ச பா³லஹந்தா ச ஜாயதே ।
போ⁴ஜநஞ்சோரயித்வா து மக்ஷிகா ஜாயதே நர:॥ 1, 225.24॥
ஹ்ரு’த்வாஜ்யஞ்சைவ மார்ஜாரஸ்திலஹ்ரு’ச்சைவ மூஷக: ।
க்⁴ரு’தம் ஹ்ரு’த்வா ச நகுல: காகோ மத்³பு⁴ரமாமிஷம் ॥ 1, 225.25॥

மது⁴ ஹ்ரு’த்வா நரோ த³ம்ஶாபூபம் ஹ்ரு’த்வா பிபீலிக: ।
அபோ ஹ்ரு’த்வா து பாபாத்மா வாயஸ:ஸம்ப்ரஜாயதே ॥ 1, 225.26॥
ஹ்ரு’தே காஷ்டே² ச ஹாரீத: கபோதோ வா ப்ரஜாயதே ।
ஹ்ரு’த்வா து காஞ்சநம் பா⁴ண்ட³ம் க்ரு’மியோநௌ ப்ரஜாயதே ॥ 1, 225.27॥
கார்பாஸிகே ஹ்ரு’தே க்ரௌஞ்சோ வஹ்ரிஹர்தா ப³கஸ்ததா² ।
மயூரோ வர்ணகம் ஹ்ரு’த்வா ஶாகபத்ரஞ்ச ஜாயதே ॥ 1, 225.28॥
ஜீவஞ்ஜீவகதாம் யாதி ரக்தவஸ்த்வபஹ்ரு’ந்நர: ।
சு²சு²ந்த³ரி: ஶுபா⁴ந்க³ந்தா⁴ஞ்ச²ஶம் ஹ்ரு’த்வா ஶஶோ ப⁴வேத் ॥ 1, 225.29॥
ஷண்டா:³ கலாபஹரணே காஷ்ட²ஹ்ரு’த்த்ரு’ணகீடக: ।
புஷ்பம் ஹ்ரு’த்வா த³ரித்³ரஸ்து பங்கு³ர்யாசகஹ்ரு’ந்நர:॥ 1, 225.30॥
ஶாகஹர்தா ச ஹாரீதஸ்தோயஹர்தா ச சாதக: ।
க்³ரு’ஹஹ்ரு’ந்நரகாந்க³த்வா ரௌரவாதீ³ந்ஸுதா³ருணாந் ॥ 1, 225.31॥
த்ரு’ணகு³ல்மலதாவல்லீத்வக்³கா⁴ரீ தருதாம் வ்ரஜேத் ।
ஏஷ ஏவ க்ரமோ த்³ரு’ஷ்டோ கோ³ஸுவர்ணாதி³ஹாரிணாம் ॥ 1, 225.32॥
வித்³யாபஹாரீ மூக:ஸ்யாத்³க³த்வா ச நரகாந்ப³ஹந் ।
அஸமித்³தே⁴ ஹுதே சாக்³நௌ மந்தா³க்³நி: க²லு ஜாயதே ॥ 1, 225.33॥
பரநிந்தா³ க்ரு’தக்⁴நத்வம் பரஸீமாபி⁴கா⁴தநம் ।
நைஷ்டு²ர்யம் நிர்க்⁴ரு’ணத்வஞ்ச பரதா³ரோபஸேவநம் ॥ 1, 225.34॥
பரஸ்வஹரணாஶௌசம் தே³வதாநாம் ச குத்ஸநம் ।
நிக்ரு’த்ய ப³ந்த⁴நம் ந்ரூ’ணாம் கார்பண்யஞ்ச ந்ரு’ணாம் வத:⁴ ।
உபலக்ஷணாத்³விஜாநீயாந்முக்தாநாம் நரகாத³நு ॥ 1, 225.35॥
த³யா பூ⁴தேஷு ஸம்வாத:³ பரலோகம் ப்ரதிக்ரியா ।
ஸத்யம் ஹிதார்த²முக்திஶ்ச வேத³ப்ராமாண்யத³ர்ஶநம் ॥ 1, 225.36॥
கு³ருதே³வர்ஷிஸித்³த⁴ர்ஷிஸேவநம் ஸாது⁴ஸம்யம: ।
ஸத்க்ரியாஷ்வஸநம் மைத்ரீ ஸ்வர்க³ஸ்ய லக்ஷணம் விது:³ ।
அஷ்டாங்க³யோக³விஜ்ஞாநாத்ப்ராப்நோத்யாத்யந்திகம் ப²லம் ॥ 1, 225.37॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ஆசாரகாண்டே³

கர்மவிபாகாதி³கத²நம் நாம பஞ்சவிம்ஶத்யதி⁴கத்³விஶததமோऽத்⁴யாய: ।
க³ருட³புராண । பூர்வக²ண்ட³ । அத்⁴யாய 225/1-37॥

